
University of Business and Science “Iqtisodiyot” 
kafedrasi o‘qituvchisi

Abdug‘aniyev Murodjon Shavkat o‘g‘li
“Iqtisodiyot” kafedrasi o‘qituvchisi

Annotatsiya: Maqolada mamlakat iqtisodiyotini rivojlantirishda kichik biznesni o‘rni va ahamiyati, tadbirkorlikka innovat-
siyalarni jalb etish orqali iqtisodiyotni barqaror rivojlanishiga, yangi ish o‘rinlarini yaratish hisobiga bandlikni ta’minlash, 
insonlarning turmush farovonligini yuksalishiga xizmat qiluvchi omillar bilan bog‘liq masalalar ko‘rilgan.

Kalit so‘zlar: tadbirkorlik, investitsion, biznes, muhit, tadbirkorlik faoliyati, xorijiy investitsiya, innovatsion iqtisodiyot, iqti-
sodiy mexanizm, innovatsion madaniyat, investitsion tizim.
Abstract: The article the role and importance of small business in the development of the country’s economy, contributing 
to the sustainable development of the economy by attracting innovation to entrepreneurship, providing employment by 
creating new jobs, promoting the well-being of people.

Key words: entrepreneurship, investment, business, environment, entrepreneurial activity, foreign investment, innovative 
economy, economic mechanism, innovative culture, investment system.
Аннотация: В статье роль и значение малого бизнеса в развитии экономики страны, способствующих устойчивому 
развитию экономики путем привлечения инноваций в предпринимательство, обеспечения занятости за счет соз-
дания новых рабочих мест, содействия благосостоянию людей.

Ключевые слова: предпринимательство, инвестиции, бизнес, среда, предпринимательская деятельность, ино-
странные инвестиции, инновационная экономика, хозяйственный механизм, инновационная культура, инвести-
ционная система.

K I R I S H
O‘zbekiston Respublikasida kichik biznes sohasini rivojlanish darajasini oshirish, barpo etish orqali mam-

lakatning ijtimoiy-iqtisodiy yuksalishiga katta imkoniyat taqdim etish dolzarb masala hisoblanadi. Iqtisodiy 
o‘sishni ta’minlash, yangi ish o‘rinlarini tashkil qilish, bandlik muammosini hal etish, aholining daromadlari va 
farovonligini oshirishda tobora muhim o‘rin tutayotgan kichik biznes subyektlarini jadal rivojlantirish, rag‘batlan-
tirish va qo‘llab-quvvatlashga alohida e’tibor berilganliging natijasidir. Ammo, bu ko‘rsatkichlar, ma’lum darajada 
shartlidir. O‘zining “kichik biznes” degan nomiga karamasdan, ushbu ishlab chikarish, xizmat ko‘rsatish va 
tijorat faoliyati turlari iqtisodiy jihatdan taraqqiy etayotgan davlat iktisodida muxim axamiyatga egaligi bob-bot 
ta’kidlab o‘tilgan.

Yuqori sifatli maxsulotlar ishlab chiqarish, ularni tovarlarni eksport qilish uchun imtiyoz va qulayliklar berish, 
soliqlardan imtiyozlar, moliyaviy resurslar bilan ta’minlashda imtiyozli chegirmalari qo‘llanilishi davlat tomonidan 
nazoratni kamaytirish orqali kichik biznes subyektlariga erkinlik berildi.

A D A B I Y O T L A R  S H A R H I
Mavzuga oid adabiyotlar tahlili Respublikamiz mintaqalarida kichik biznes va xususiy tadbirkorlikning rivo-

jlanish tendensiyasini o‘rganishda ekonometrik modellashtirish usullari B.Yu. Xodiyev va S.K. Salayev kabi 
olimlar tomonidan foydalanilgan. Mikrokreditlash hajmlari bilan kichik biznesning mamlakat yalpi ichki mah-
sulotidagi ulushi o‘rtasidagi korrelyatsion bog‘liqlik koeffitsiyenti B.S. Mamatov tomonidan o‘rganilgan. Kichik 
biznes taraqqiyoti uchun alohida shart-sharoitlarning yaratilishi, soliq, bojxona va boshqa to‘lov imtiyozlarining 
belgilanishi, nisbatan arzon kredit resurslarining taqdim etilishi natijasida qisqa davr ichida kichik biznes korxo-
nalarining soni ahamiyatli darajada oshib bordi.

Makkonnell K.R., Bryu S.L. Ekonomiks: Prinsipi, problemi i politika kitobida kichik biznesni rivojlantirishda 
investitsiyaning mohiyatini keynschilar modelining idrokida deb biladilar, shuning uchun investitsiyani mikroiqti-
sodiy nuqtayi nazardan qarab chiqadilar. Mualliflar o‘zlarining qarashlarida “yalpi xususiy ichki investitsiyalar” 
tushunchasini “amerikalik ishbilarmon firmalarning investitsion sarflari” deb aytadilar hamda ular quyidagilarni 
o‘z ichiga oladi: mashinalarga barcha oxirgi xaridlar, barcha qurilishlar, iste’mol qilinmagan mahsulotlar. Dolan 
E.Dj., Lindseylar D.Ye. “Mikroekonomika” kitobida investitsiya mohiyatini mikroiqtisodiy nuqtayi nazardan talqin 
qilib, ular tadbirkorlikni rivojlantirishda investitsiyaning mazmunini “shakllanayotgan iqtisodiy tizimda kapital 
hajmining o‘sishi, odamlar amal qiladigan ishlab chiqarish resurslari taklifini yuksalishida” deb biladilar.

T A D Q I Q O T  M E T O D O L O G I S I
Shuni ta’kidlash lozimki, mazkur maqolada mualliflar tomonidan bir qator ilmiy metodlar, xususan, tizimli 

tahlil, taqqoslash va muhokama kabi metodlardan foydalanilgan. Yakunda esa abstrakt-mantiqiy fikrlash orqali 
xulosa va takliflar bayon etilgan.

T A H L I L  V A  N A T I J A L A R
O‘zbekiston Respublikasining viloyatlarida kichik biznes ulushiga oid ma’lumotlar berilgan. E’tiborli tomoni 

eng yuqori ulush Jizzax viloyatida 78,6 %, Surxondaryo viloyatida 78 %, Namangan viloyatida 74,2 % ni tashkil 
etgan. Eng past ko‘rsatkich Navoiy viloyatida kuzatildi va 29,9 % ni tashkil etdi. Kichik biznes ulushi 50 % dan 
past bo‘lgan uchta viloyat mavjuddir. Ularda soha ulushini ko‘tarish bo‘yicha amaliy ishlarni bajarish maqsadga 
muvofiqdir.

1-rasm: 2020-yilda hududlar bo‘yicha yirik va kichik biznesning sanoat mahsulotlari ishlab chiqarishdagi ulushi, %1

Yuqoridagi 1-rasmda har bir viloyatdagi yirik va kichik biznes obyektlarini sanoat mahsulotlari ishlab chiqa-
rishidagi ulushi bo‘yicha ma’lumot berilgan. 2020-yilda kichik tadbirkorlik subyektlariga yaratilgan qulay sha-

1	 Muallif tomonidan O‘zbekiston Respublikasi davlat statistika qo‘mitasi ma’lumotlari asosidatayyorlandi.

chiqarishdagi ulushi 32,8 % tashkil etdi. Kichik biznes subyektlari faoliyatining kengayishi iqtisodiyotning boshqa 
soha va tarmoqlari ishlab chiqarish hajmidagi salmog‘ining oshishi orqali ham namoyon bo‘ldi.

Bunday natija birinchi navbatda kichik biznes subyektlari faoliyatini davlat tomonidan sohada olib 
borilayotgan islohotlari hamda doimiy qo‘llab-quvvatlanayotgani samarasi bo‘lib, so‘ngi yillarda ular tomonidan 
ishlab chiqarilayotgan mahsulotlar hajmini YAIMdagi ulushini oshib borayotganligida o‘z aksini topmoqda. 
2019-yilda 54 ming dan ortiq kichik korxona va mikrofirmalar tashkil qilindi, o‘tgan yilga nisbatan 2,0 martaga 
ko‘p hisoblanadi (2-rasm).

2-rasmda mamlakatdagi kichik va mikrofirmalarning iqtisodiy faoliyat turlari bo‘yicha ulushi haqida ma’lumot 
keltirilgan bo‘lib, kichik biznes tarkibida eng ko‘p ulush savdo sohasiga to‘g‘ri kelib 39,1 % ni, sanoat sohasida 
22,7 %ni, qurilishda esa 9,8 % ni tashkil etgan. Eng past ko‘rsatkich tashish va saqlash sohasiga to‘g‘ri kelib, 
3,1 % dan iborat.

2-rasm: 2020-yilda kichik korxona va mikrofirmalarning iqtisodiy faoliyat turlari bo‘yicha ulushi,%2

Hozirgi davrda mamlakatda kichik biznes subyektlari faoliyatining jadal rivojlanishini ta’minlash uchun 
yangi turlarini shakllantirish bu yerda innovatsiyalar, izchillik, ekologik tozalik, ochiqlik, hamda birgalikda foyda-
lanish tamoyillarini o‘z ichiga olgan sifatli rivojlanishning yangi konsepsiyasini ishlab chiqilishi lozim.

2020-yilda tashkil etilgan kichik korxona va mikrofirmalarning hududlar kesimidagi ulushi, Toshkent 
shahrida 19,9 % ni, Toshkent viloyatida 9,7 % ni, Samarqand viloyatida 8,9 % ni tashkil etgan. Jizzax viloyatida 
4,3 % ni, Qoraqalpog‘iston Respublikasida 4,3 % ni, Sirdaryo viloyatida esa 2,8 % ni tashkil etgan holda past 
ulushli viloyatlar sifatida ko‘rsatilgan.

Biznesni faollashtirish bo‘yicha chora-tadbirlar yangi kichik korxonalar va mikrofirmalarni paydo bo‘lishiga, 
eng muhimi yangi ish o‘rinlarini yaratishga hissa qo‘shdi va kichik korxonalarni YAIM dagi ulushini yillar davo-
mida o‘sish tendensiyasiga erishganligi bilan ajralib turadi. YAIM tarkibida kichik biznes ulushi 54 % ni tashkil 
etib, tarmoqlar kesimida kichik biznesning sanoatdagi ulushi 32,8 %ni, o‘rmon va baliq xo‘jaligida 97,5 %ni, 
savdo sohasida esa 85,4 %ni tashkil etgan.

Kichik biznesning asosiy ko‘rsatkichlar sifatida quyidagilarni sanab o‘tish mumkin:

●	 kichik tadbirkorlikni davlat tomonidan qo‘llab-quvvatlash tizimi va infratuzilmasini rivojlantirishning mint-
aqaviy ko‘rsatkichi;

●	 egallab turgan bozor sektorlari bo‘yicha (masalan,ishlab chiqarish xizmatlar yoki savdo sohasida) raqo-
batlashuvchi yirik firmalarning mavjudligi va rivojlanish darajasi;

●	 mahalliy bank tizimining rivojlanish darajasi va soliq imtiyozi;

●	 bojxona imtiyozi;

●	 sug‘urta, investitsiya jalb etish hamda valyuta konvertatsiyasi va boshqa omillar. Kichik biznes subyekt-
larining tashkil etilishida mintaqaviy omillarni ham inobatga olish zarurdir. Sababi har bir mintaqa o‘ziga 
xos xususiyatlariga ega.

2	 Muallif tomonidan O‘zbekiston Respublikasi davlat statistika qo‘mitasi ma’lumotlari asosidatayyorlandi.

Mamlakat iqtisodiyotida faoliyat yurituvchi kichik biznes va mikrofirmalarni barchasi bugungi kun talab-
lariga moslashish va raqobatbardoshligini oshirish borasida yurtimizda bir qator ijobiy o‘zgarishlar yuz bera 
boshladi. Oldinroq ta’kidlanganidek, kichik korxonalar va mikrofirmalar ma’lum hududlar va sohalarga ixtiso-
slashish jarayonlarini boshdan kechirmoqda.

Keyingi yillarda mamlakat iqtisodiyotida olib borilayotgan islohotlar natijasida kichik korxona va mikrofir-
malar soni yildan-yilga kamayib bormoqda. Mamlakatimizda olib borilgan tadqiqotlar natijalariga ko‘ra, kichik 
biznes subyektlarini rivojlantirishda mamlakat mintaqalarining imkoniyatlarini inobatga olish zarurdir. Davlatimiz 
tomonidan qo‘llab-quvvatlash ishlarini olib borilayotganligi esa sohada jiddiy tarkibiy o‘zgarishlarga sabab 
bo‘lmoqda.

Bizning fikrimizcha, mamlakat hududlarida kichik biznes subyektlari faoliyati uchun shart-sharotilar yaratish, 
ularni ishonchli huquqiy asoslarini shakllantirish, uchun barcha shart-sharoitlarni yaratish faoliyati samarador-
ligini oshirish tadbirkorlik faoliyati shaffofligini ta’minlash, sohaga jalb etilishi kutilayotgan investitsion faoliyat 
jozibadorligini oshirish zarurdir.

Kichik biznes subyektlarining mintaqaviy omillar qoida tariqasida, investitsiyalar jalb etish jarayoniga ta’siri 
jihatidan ustunlik qiladi. Investitsiyaviy muhit tahlilini tarmoqlar bo‘yicha olib borish zarurligini ko‘rsatib o‘tish 
kerak. Chunki, ijobiy investitsiyaviy omillar turli tarmoqlar uchun o‘ziga xos jihatlarga ega. Ba’zi hollarda bir 
tarmoqda ijobiy rol o‘ynashi mumkin bo‘lgan omillar boshqa tarmoq uchun salbiy bo‘ladi yoki agar muayyan 
tarmoq uchun biron-bir ko‘rsatkich yetarli darajada namoyon bo‘lsa, shu ko‘rsatkpchning o‘zi boshqa tarmo-
qning muvaffaqiyatli rivojlanishi uchun mutlaqo kam bo‘lishi mumkin.

O‘zbekistonda kichik biznes va xususiy tadbirkorlik uchun tarmoqlar bo‘yicha investitsiya muhiti alohida 
qiziqish tug‘diradi. Kichik biznes subyektlari investitsion jozibadorligini ta’minlash maqsadida quyidagi xususi-
yatlarni sanab o‘tish kerak bo‘ladi:

●	 kichik bines subyektlarini rivojlantirish davlat tomonidan qo‘llab-quvvatlash tizimi va rivojlantirish mex-
anizmlari uchun ustuvorlik berish;

●	 mavqeidan kelib chiqib bozor sektorlari bo‘yicha egallab turgan yirik o‘rta va kichik korxonalar faoli-
yatiga alohida imkoniyatlar yaratish;

●	 har bir mintaqalar uchun geografik joylashuvidan kelib chiqib, o‘ziga xos bo‘lgan kichik biznes subyek-
tlarini aniqlash va ularga mos faoliyat turlarini taklif etish. Bulardan ko‘zlangan maqsad kichik biznes 
faoliyatidagi subyektlar investitsiyalarni ma’lum yo‘nalishlar bo‘yicha jalb etishga yo‘naltirishdan iborat.

Shuni alohida ta’kidlash kerakki, kichik biznes faoliyatini shakllantirishda har bir hududning ichki imkoniyat-
laridan kelib chiqqan holda o‘zini-o‘zi investitsiyalar bilan ta’minlashlarini hisobga olish lozim. Bu imkoniyatlar 
kichik biznesda foydalanish sezilarli samara berishga qodir bo‘lib, jalb etish samaradorligi jihatidan bir qancha 
afzalliklarga ega.

Ushbu xususiyat orqali kichik biznes korxonalari faoliyati uchun yirik investitsiyalarga xojat bo‘lmaydi, 
bozorlardagi o‘zgarishlarga tez moslashish, har qanday iqtisodiy inqirozlar davrida to‘xtovsiz faoliyat olib 
ko‘rsatish imkoniyatiga ega bo‘ladi.

Shu sababdan O‘zbekiston Respublikasi iqtisodiyotida kichik biznesni rivojlantirish uchun qulay shart-sha-
roit, imkoniyat, qulayliklar yaratish hamda mehnatni sifatli tashkil etish bo‘yicha chora-tadbirlar faol davom 
ettirilmoqda. Erishilgan yutuqlarni yanada ko‘tarish hech bo‘lmaganda shunday ijobiy holatda saqlab qolish 
uchun moliyaviy investitsiyalarni jalb etish va ishlab chiqarishga kiritish bilan bog‘liq rasmiylashtirish ishlari 
arzon, qulay narxlarda bo‘lishligi va me’yoriy hujjatlar bilan belgilab qo‘yilganidek talab darajasida bo‘lishi lozim.

Bu o‘rinda intellektual texnologiyalar foydalanish yo‘li bilan sohaga innovatsiyalarni keng jalb etish 
maqsadga muvofiqdir. Kichik biznes korxonalari tayyor mahsulotlarni sotib olishi uchun zarur mablag‘ yetarli 
emas. Shu bois investitsiyalarni asosan sohaga innovatsiyalar ko‘rinishida yo‘naltirish zarurdir. Bozor islohot-
larini amalga oshirayotgan bir qator rivojlanayotgan mamlakatlarda moddiy investitsiyalarni jalb etishning turli 
shakllari mavjud. Ularning ichida lizing, franchayzinglarni o‘rni beqiyos.

Ma’lumki lizing beruvchi lizing oluvchi tomonidan belgilangan mol-mulkni u ko‘rsatgan sotuvchidan olishga 
va uni ijaraga oluvchiga vaqtincha foydalanish uchun haq evaziga qaytarib bermasdan berishga rozilik beradi. 
Ko‘pincha lizing yuridik shaxslar tomonidan moliyalashtirish vositasi sifatida ishlatiladi, bu soliq imtiyozlari bilan 
bog‘liq. Turli mamlakatlarning qonunchiligi lizingning soliq oqibatlarini turlicha ko‘rib chiqadi. Rossiyada lizing 
tezkor amortizatsiyadan foydalanishga imkon beradi. 2017-yilda bozor ishtirokchilari va mutaxassilari bilan 
keng jamoatchilik muhokamasi davomida Rossiya bankining lizing kompaniyalarining maxsus reyestri yuritil-
ishini o‘z ichiga olgan holda lizing sohasini isloh qilish taklif qilindi.

Buning ustiga, kichik biznesni davlat tomonidan qo‘llab-quvvatlash mexanizmlari ishlab chiqilgan. Kichik 
biznes va xususiy tadbirkorlik sohasini hududlarda rivojlantirishda investitsiyalarni jalb etishni tartibga soladigan 
maxsus me’yoriy bazalarni rivojlanish darajasi, tegishli bozor infratuzilmasining rivojlanganligini ta’minladi.

Xulosa qilib shuni aytish lozimki, dunyo xo‘jaligi tizimida so‘nggi yillarda jadal rivojlanish ta’sirida kichik 
biznes va xususiy tadbirkorlik sohalarining ahamiyati va roli ortib borilayotganligini inobatga olgan holda kichik 
biznes subyektlaridan foydalanishni yanada rivojlantirish talab qilinadi. Bu bilan sohani yanada jadal kengay-
ishiga, soha faoliyatini yanada ahamiyatini yanada oshiradi. Mamlakatda kichik biznes subyektlarini rivojlantir-
ishdan kutilayotgan natija esa aholini ish bilan bandligini oshirish, raqamli texnologiyalardan foydalanish orqali 
iqtisodiyotda yangi kasb-hunarlarni shakllantirishdan iborat.

Kichik biznesning yuqori sur’atlarda rivojlanishi esa mamlakat iqtisodiyotida yangi yo‘nalishlarning shak-
llanishiga, xizmat ko‘rsatish tarmog‘ida soha faoliyatining diversifikatsiyalanish jarayonining kuchayishiga va 
kichik biznes jadal rivojlanishi ta’sirida ko‘plab boshqa tarmoq va sohalarning yuqori sur’atda rivojlanishiga 
ta’siri kuchayadi.

Kichik biznes obyektlari ixcham, tez o‘zgaruvchan, qo‘shimcha ishlab chiqarish va xizmat ko‘rsatish yo‘nal-
ishlariga ega bo‘lgan, raqamli iqtisodiyot bilan uzviy bog‘liq bo‘lgan muassasa, tashkilot yoki korxonadir, deb 
muallif ta’rifi ishlab chiqilgan.

Kichik biznes iqtisodiyotning eng muhim bo‘lgan ko‘rinmaydigan qismidir va bozor iqtisodiyoti sharoitida 
ko‘plab bir-biri bilan uzviy bog‘liq bo‘lgan muammolarni hal etishga yo‘naltirilgan milliy iqtisodiyotning sohadir. 
Sohani ilmiy va amaliy tadqiq etishda majmuali tarzda yondashuv talab qilinadi hamda kichik biznesni rivojlan-
tirish bo‘yicha qisqa va o‘rta muddatli istiqbolli dasturlar ishlab chiqilish lozim.

